
KENYATAAN MEDIA

BERHUBUNG VIDEO TULAR MEMAPARKAN PENGABAIAN HAIWAN
HINGGA MENYEBABKAN KEMATIAN DI SEBUAH PREMIS KLINIK
HAIWAN SWASTA SEKITAR DAMANSARA DAMAI, PETALING JAYA
SELANGOR

SHAH ALAM: Jabatan Perkhidmatan Veterinar Negeri Selangor (DVS
Selangor) mengambil maklum berkenaan video tular di beberapa rangkaian
media sosial bertarikh 17 Disember 2025 yang memaparkan pengabaian
haiwan di salah sebuah klinik haiwan swasta sekitar Damansara Damai,
Petaling, Jaya, Selangor. DVS Selangor turut mengesahkan telah menerima

aduan secara rasmi berhubung kejadian tersebut.

Bertindak atas maklumat dan aduan tersebut, pada 17hb Disember 2025 jam
lebih kurang 12.30 tengah hari, sepasukan Pegawai Kebajikan Haiwan (PKH)
DVS Selangor telah menjalankan pemeriksaan di lokasi kejadian. Hasil
pemeriksan oleh PKH mendapati terdapat satu (1) ekor karkas anjing dan satu
(1) ekor karkas kucing diletakkan di dua (2) buah sangkar haiwan yang
berasingan di sekitar lokasi kejadian. Berdasarkan pemeriksaan awal ke atas
karkas haiwan ini, ianya dianggarkan telah mati sejak 1 atau 2 minggu yang
lalu. Seterusnya, PKH telah mengambil milik kedua — dua karkas haiwan dan
dua (2) buah sangkar haiwan tersebut untuk pemeriksaan dan siasatan

selanjutnya.

Kertas siasatan telah dibuka oleh DVS Selangor dan kes disiasat di bawah
subseksyen 29(1)(e) Akta Kebajikan Haiwan 2015 [Akta 772]. Justeru,DVS
Selangor meminta mana — mana saksi bagi kes ini untuk tampil ke pejabat

Jabatan Perkhidmatan Veterinar Negeri Selangor bagi membantu siasatan.



DVS Selangor juga ingin menegaskan bahawa siasatan rapi dan telus akan

dijalankan tanpa sebarang kompromi atau pilih kasih.

